
அதி³திருவாச ।
நமஸ்தே தே³வதே³வேஶ ஸர்வவ்யாபிஞ்ஜநார்த³ந ।
ஸத்த்வாதி³கு³ணபே⁴தே³ந லோகவ்யாபாரகாரண ॥ 19॥
நமஸ்தே ப³ஹுரூபாயாரூபாய மஹாத்மநே ।
ஸர்வைகரூபரூபாய நிர்கு³ணாய கு³ணாத்மநே ॥ 20॥
நமஸ்தே லோகநாதா²ய பரமஜ்ஞாநரூபிணே ।
ஸத்³ப⁴க்தஜநவாத்ஸல்யஶாலிநே மங்க³ளாத்மநே ॥ 21॥
யஸ்யாவதாரரூபாணி ஹ்யர்சயந்தி முநீஶ்வரா: ।
தமாதி³புருஷம் தே³வம் நமாமி ஹ்யர்த²ஸித்³த⁴யே ॥ 22॥
ஶ்ருதயோ யம் ந ஜாநந்தி ந ஜாநந்தி ச ஸூரய: ।
தம் நமாமி ஜக³த்³தே⁴தும் ஸமாயம் சாப்யமாயிநம் ॥ 23॥
யஸ்யாவலோகநம் சித்ரம் மாயோபத்³ரவகாரணம் ।
ஜக³த்³ரூபம் ஜக³த்³தே⁴தும் தம் வந்தே³ஸர்வவந்தி³தம் ॥ 24॥
யத்பாதா³ம்பு³ஜகிஞ்ஜல்கஸேவாரக்ஷிதமஸ்தகா: ।
அவாபு: பரமாம் ஸித்³தி⁴ம் தம் வந்தே³ கமலாத⁴வம் ॥ 25॥
யஸ்ய ப்³ரஹ்மாத³யோ தே³வா மஹிமாநம் ந வை விது:³ ।
அத்யாஸந்நம் ச ப⁴க்தாநாம் தம் வந்தே³ ப⁴க்தஸங்கி³நம் ॥ 26॥
யோ தே³வஸ்த்யக்தஸங்கா³நாம் ஶாந்தாநம் கருணார்ணவ: ।
கரோதி ஹ்யாத்மந:ஸங்க³ம் தம் தே³வம் ஸங்க³வர்ஜிதம் ॥ 27॥
யஜ்ஞேஶ்வரம் யஜ்ஞகர்ம யஜ்ஞகர்மஸு நிஷ்டி²தம் ।
நமாமி யஜ்ஞப²லத³ம் யஜ்ஞகர்மப்ரபோ³த⁴கம் ॥ 28॥
அஜாமிலோऽபி பாபாத்மா யந்நாமோச்சாரணாத³நு ।
ப்ராப்தவாந்பரமம் தா⁴ம தம் வந்தே³ லோகஸாக்ஷிணம் ॥ 29॥

ஹரிரூபீ மஹாதே³வ: ஶிவரூபீ ஜநார்த³ந: ।
இதி லோகஸ்ய நேதா யஸ்தம் நமாமி ஜக³த்³கு³ரும் ॥ 30॥
ப்³ரஹ்மாத்³யா அபி தே³வேஶா யந்மாயாபாஶயந்த்ரிதா: ।
ந ஜாநந்தி பரம் பா⁴வம் தம் வந்தே³ஸர்வநாயகம் ॥ 31॥
ஹ்ரு’த்பத்³மஸ்தோ²ऽபி யோக்³யாநாம் தூ³ரஸ்த²இவ பா⁴ஸதே ।
ப்ரமாணாதீதஸத்³பா⁴வஸ்தம் வந்தே³ ஜ்ஞாநஸாக்ஷிணம் ॥ 32॥
யந்முகா²த்³ப்³ராஹ்மணோ ஜாதோ பா³ஹுப்⁴யாம் க்ஷத்ரியோऽஜநி ।
ஊர்வோர்வைஶ்ய:ஸமுத்பந்ந: பத்³ப்⁴யாம் ஶூத்³ரோऽப்⁴யஜாயத ॥ 33॥
மநஸஶ்சந்த்³ரமா ஜாதோ ஜாத:ஸூர்யஶ்ச சக்ஷுஷ: ।
முகா²த³க்³நிஸ்ததே²ந்த்³ரஶ்ச ப்ராணாத்³வாயுரஜாயத ॥ 34॥
ரு’க்³யஜு:ஸாமரூபாய ஸத்யஸ்வரக³தாத்மநே ।
ஷட³ங்க³ரூபிணே துப்⁴யம் பூ⁴யோ பூ⁴யோ நமோ நம:॥ 35॥
இதி நாரத³புராணே பூர்வபா⁴கே³ ஏகாத³ஶாத்⁴யாயாந்தர்க³தம்

அதி³திக்ரு’தம் விஷ்ணுஸ்தோத்ரம் ஸமாப்தம் ।
ப்³ரு’ஹந்நாரதீ³யபுராண । பூர்வபா⁴க³ । அத்⁴யாய 10॥ 11/19-39॥

